
NA ESPERANZA DE SEGUIR OS PASOS 
DAQUEL A QUEN SAN AMARO SEGUIU 

CANTAMOS 
 

Acharte presente na vida, 

fiarme de Ti sen te ver, 

levar unha luz acendida, 

querer e deixarse querer. 
 

1. Andar canda ti o camiño, 

vibrar ó sentirte falar 

tomar o teu pan e o teu viño 

doerme de verte marchar. 
 

2. Prender no teu lume unha tea, 

saber acoller a quen vén, 

doar a quen nada me dea, 

partir co irmán que non ten. 
 

3. Abrirche se petas na porta, 

deixarte sentar no meu lar, 

saber o que oírte me aporta, 

quedarme contigo a velar. 

SAN AMARO 

                                        Capela no barrio de San Amaro 
     Na parroquia de Santa María das Neves de Traspielas 
                                     Na Unidade Pastoral d´Os Cotos 



PREGARIAS COMPROMETIDAS    
Da man de San Amaro 

 queremos camiñar seguindo as pegadas de Cristo,  
facendo crible o evanxeo 

co que dicimos, facemos e sentimos. 

Como san Amaro, queremos, Señor,  

ofrecerche os nosos sentimentos,  

pra doernos con quen se sente doído 

e alegrarnos con quen está alegre 

ACOLLE SEÑOR OS NOSOS SENTIMENTOS 

Como san Amaro, queremos, Señor,  

ofrecerche as nosas bocas  

pra proclamar palabras de esperanza  

e anunciar a túa presenza salvadora 

ACOLLE SEÑOR AS NOSAS PALABRAS 

Como san Amaro, queremos, Señor,  

ofrecerche as nosas mans,  

pra estar á beira, e que ninguén se sinta só 

ACOLLE SEÑOR AS NOSAS MANS 

Como san Amaro, queremos, Señor,  

entregarche a vida enteira,  

pra que a convertas nunha vida  

que chegue á eternidade 

ACOLLE SEÑOR A NOSA VIDA  

ORACIÓN PRA TODOS OS DÍAS 
 

San Amaro,  

fiel amigo e seguidor de Xesús, 

traballador incansable polo evanxeo, 

hoxe invocámoste con toda confianza 

por que es compañeiro noso  

no camiño da vida e da fe. 
 

Ti que vives xa no gozo do Reino de Deus: 

mira por nós, protéxenos, 

danos xenerosidade e coraxe, 

axúdanos a ser cada día cristiáns 

verdadeiramente comprometidos 

co evanxeo de Xesús, que ti, tantas veces, 

anunciaches con feitos e palabras. 
 

(faise un instante de silenzo pra orar) 
 

A ti, San Amaro, acudimos, 

a ti, que xa vives con Deus, noso Pai, 

por sempre eternamente. Amén. 


